
Texte
Transcription diplomatiqueIl ſera vray, & ma foy n’eſt point vaine,
Il ſera vray, mieux que bien ie le ſçay
Que les diſcours que pour toy ie traçay
Ne te rendront à mes vœux plus humaine.

Mais il viendra qu’vne moins inhumaine
Liſant le tort que tu m’as pourchaſſé,
Abhorrera de tenir terraſſé
Vn sien amant d’vne ſemblable peine.

Ainſi comblé de mille afflictions,
Je vay comptant mes chaudes paſsions,
A vne Dame, ainçois à vne idole.

Ainſi deuot en toute humilité
Deuant les pieds d’vne ingrate beauté,
Pour mon prochain, non pour moy ie m’immole.

